
Татарстан Республикасы дәүләт хакимияте органнарының 
«Татарстан Республикасы муниципаль берәмлекләр Советы» ассоциациясе белән үзара эшчәнлеге турында
 (Закон исеме 2019 елның 25 декабрендәге 112-ТРЗ номерлы Татарстан Республикасы Законы редакциясендә) 
ТАТАРСТАН РЕСПУБЛИКАСЫ 

ЗАКОНЫ

           Татарстан Республикасы 
Дәүләт Советы тарафыннан

2013 елның 24 октябрендә 

кабул ителде
(2018 елның 5 мартындагы 5-ТРЗ номерлы, 2019 елның 25 декабрендәге 
112-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)

1 статья. Әлеге Законның җайга салу предметы
Әлеге Закон “Россия Федерациясендә җирле үзидарә оештыруның гомуми принциплары турында” 2003 елның 6 октябрендәге 131-ФЗ номерлы Федераль закон нигезендә Татарстан Республикасы Рәисенең, Татарстан Республикасы Дәүләт Советының, шулай ук Татарстан Республикасы Министрлар Кабинетының  һәм Татарстан Республикасы башкарма хакимиятенең башка органнарының (алга таба – дәүләт хакимияте органнары) «Татарстан Республикасы муниципаль берәмлекләр Советы» ассоциациясе (алга таба – Муниципаль берәмлекләр советы) белән үзара эшчәнлеге принципларын һәм Муниципаль берәмлекләр советы белән үзара эшчәнлек буенча дәүләт хакимияте органнарының вәкаләтләрен билгели. (2019 елның 25 декабрендәге 112-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)

2 статья. Дәүләт хакимияте органнарының Муниципаль берәмлекләр     советы белән үзара эшчәнлеге принциплары
Дәүләт хакимияте органнарының Муниципаль берәмлекләр советы белән үзара эшчәнлеге түбәндәге принципларга нигезләнеп гамәлгә ашырыла:
1) законлылык;

2) ихтыярыйлык һәм килешеп эшләү;
3) хезмәттәшлек һәм партнерлык;

4) хәбәрдарлык;
5) федераль законнарда һәм Татарстан Республикасы законнарында каралган очраклардан тыш, дәүләт хакимияте органнарының Муниципаль берәмлекләр советы эшчәнлегенә катышмавы һәм Муниципаль берәмлекләр советының дәүләт хакимияте органнары эшчәнлегенә катышмавы. 
3 статья.  Муниципаль берәмлекләр советы белән үзара эшчәнлек буенча дәүләт хакимияте органнарының вәкаләтләре
1. Муниципаль берәмлекләр советы белән үзара эшчәнлек буенча дәүләт хакимияте органнары вәкаләтләренә түбәндәгеләр керә:

1) дәүләт хакимияте органнарының җирле үзидарәне оештыру һәм гамәлгә ашыру мәсьәләләрен җайга сала торган норматив хокукый актлар проектлары әзерләве турында Муниципаль берәмлекләр советына хәбәр итү;

2) Муниципаль берәмлекләр советы белән килештереп, аның вәкилләрен әлеге Законда каралган очракларда һәм тәртиптә дәүләт хакимияте органнары эшенә җәлеп итү;

3) Муниципаль берәмлекләр советы белән килештереп, дәүләт хакимияте органнары вәкилләренең әлеге Законда, Муниципаль берәмлекләр советы Уставында каралган очракларда һәм тәртиптә аның эшендә катнашуы;

4)   уртак консультатив-киңәшү органнары төзү;
5) дәүләт хакимияте органнары тарафыннан Муниципаль берәмлекләр советына мәгълүмати, оештыру-методик һәм башка ярдәм күрсәтү.

2. Дәүләт хакимияте органнары, әлеге статьяның 1 өлешендә каралган вәкаләтләрдән тыш, Муниципаль берәмлекләр советы белән үзара эшчәнлек буенча федераль законнар һәм Татарстан Республикасы законнары нигезендә башка вәкаләтләр башкарырга мөмкин.
4 статья. Дәүләт хакимияте органнарының җирле үзидарәне оештыру һәм гамәлгә ашыру мәсьәләләрен җайга сала торган норматив хокукый актлар проектлары әзерләве турында Муниципаль берәмлекләр советына хәбәр итү
1. Дәүләт хакимияте органнарының җирле үзидарәне оештыру һәм гамәлгә ашыру мәсьәләләрен җайга сала торган норматив хокукый актлар проектлары әзерләве турында Муниципаль берәмлекләр советына хәбәр итү мондый проектларны Муниципаль берәмлекләр советы тарафыннан карауны тәэмин итү, шулай ук күрсәтелгән проектларга Муниципаль берәмлекләр советының бәяләмәләрен әзерләү һәм аларны тиешле дәүләт хакимияте органнарына җибәрү максатларында башкарыла.
2. Дәүләт хакимияте органнарының җирле үзидарәне оештыру һәм гамәлгә ашыру мәсьәләләрен җайга сала торган норматив хокукый актлар проектлары әзерләве турында Муниципаль берәмлекләр советына хәбәр итү бу проектларны, срогын күрсәтеп, Муниципаль берәмлекләр советына җибәрү юлы белән башкарыла, Муниципаль берәмлекләр советы шушы срок дәвамында тиешле дәүләт хакимияте органы адресына күрсәтелгән проектларга бәяләмәләр җибәрә.
3. Әлеге статьяның 2 өлешендә каралган срокта тиешле дәүләт хакимияте органына кергән Муниципаль берәмлекләр советы бәяләмәсе күрсәтелгән дәүләт хакимияте органы яисә аның эшче органы тарафыннан мәҗбүри каралырга тиеш.
4. Норматив хокукый актлар проектларын карау нәтиҗәләре буенча Муниципаль берәмлекләр советы бәяләмәләре тәкъдим итү характерына ия. (2019 елның 25 декабрендәге 112-ТРЗ номерлы Татарстан Республикасы Законы редакциясендә)

5 статья. Муниципаль берәмлекләр советы вәкилләренең дәүләт               хакимияте органнары эшендә катнашуы
1. Муниципаль берәмлекләр советы вәкилләре билгеләнгән тәртиптә Татарстан Республикасы Дәүләт Советы һәм аның Президиумы утырышларында, шулай ук Татарстан Республикасы Министрлар Кабинеты һәм аның Президиумы утырышларында катнашырга хокуклы.

2. Муниципаль берәмлекләр советы вәкилләре, дәүләт хакимияте органнары белән килештереп, түбәндәгеләрдә катнашырга хокуклы:
1) җирле үзидарәне оештыру һәм гамәлгә ашыру мәсьәләләрен җайга сала торган норматив хокукый актлар проектларын караганда дәүләт хакимияте органнарында төзелгән комитетлар, комиссияләр, эшче төркемнәр, башка шундый органнар эшендә;
2) Татарстан Республикасының стратегик планлаштыру документлары проектлары турында фикер алышуда; (2 пункт 2018 елның 5 мартындагы 5-ТРЗ номерлы Татарстан Республикасы Законы редакциясендә)
3) аерым муниципаль берәмлек дәрәҗәсендә дә, гомумән Татарстан Республикасы буенча да җирле бюджетлар керемнәренең муниципаль берәмлекләрнең чыгым йөкләмәләренә туры килүен бәяләүдә;
4) исәпләнгән бюджет тәэмин ителеше күләмен, шулай ук Татарстан Республикасы  муниципаль берәмлекләренең исәпләнгән бюджет тәэмин ителешен тигезләү критерийларын билгеләү методикасы турында фикер алышуда;

5) җирле бюджетларга Татарстан Республикасы  бюджетыннан бирелә торган дотацияләр күләме, җирлекләргә региональ  финанс ярдәме фонды һәм муниципаль районнарга (шәһәр округларына)  региональ финанс ярдәме фонды күләме, шулай ук җирле бюджетлардан Татарстан Республикасы бюджетына күчерелергә тиешле бюджетара субсидияләр күләме турында фикер алышуда;

6) федераль салымнардан һәм җыемнардан һәм (яисә) Россия Федерациясе Бюджет кодексы һәм салымнар һәм җыемнар турында законнар нигезендә  Татарстан Республикасы бюджетына  күчерелергә тиешле региональ салымнардан керемнәрне җирле бюджетларга күчерү  нормативлары турында фикер алышуда;
7) Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыру өчен  Татарстан Республикасы бюджетыннан җирле бюджетларга бирелә торган субвенцияләрнең гомуми күләмен ачыклау өчен нормативларны исәпләү алымы (методикасы) турында фикер алышуда;

8) Татарстан Республикасы дәүләт программаларын гамәлгә ашыру өчен кирәкле финанс ресурслары күләме, мондый ресурсларны булдыру чыганаклары хакында фикер алышуда; (8 пункт 2018 елның 5 мартындагы 5-ТРЗ номерлы Татарстан Республикасы Законы редакциясендә)
9) муниципаль берәмлекләрне һәм тулаем алганда Татарстан Республикасын социаль-икътисадый үстерү өстенлекләре, Татарстан Республикасы башкарма хакимияте органнары яисә җирле үзидарә органнары тарафыннан гамәлгә ашырыла торган теге яисә бу программаларны гамәлгә ашыруның чиратлылыгы турында фикер алышуда;
10) муниципаль берәмлекләрнең һәм тулаем алганда Татарстан Республикасының социаль-икътисадый үсешен яхшырту буенча дәүләт хакимияте органнарының һәм җирле үзидарә органнарының уртак чаралар планнары турында фикер алышуда;
11) җирле үзидарәне оештыру мәсьәләләре буенча мәгълүматны, җирле әһәмияттәге мәсьәләләрне хәл итү һәм Татарстан Республикасы законнары белән җирле үзидарә органнарына бирелгән аерым дәүләт вәкаләтләрен гамәлгә ашыру тәҗрибәсен җыюда, өйрәнүдә һәм анализлауда.
6 статья. Дәүләт хакимияте органнары вәкилләренең Муниципаль берәмлекләр советы эшендә катнашуы

1. Дәүләт хакимияте органнары Муниципаль берәмлекләр советы тәкъдиме белән үзләренең вәкилләрен Муниципаль берәмлекләр советы һәм (яисә) аның идарә органнары, шулай ук Муниципаль берәмлекләр советында төзелгән комитетлар, комиссияләр, эшче төркемнәр, башка шундый органнар эшендә катнашу өчен җибәрә.
2. Татарстан Республикасы Рәисе Татарстан Республикасы башкарма хакимияте органнарының Муниципаль берәмлекләр советы белән үзара эшчәнлеген тәэмин итүгә вәкаләтле органны һәм (яисә) вазыйфаи затны билгели. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)

3. Татарстан Республикасы Дәүләт Советы Президиумы Татарстан Республикасы Дәүләт Советының Муниципаль берәмлекләр советы белән үзара эшчәнлеген тәэмин итүгә вәкаләтле органны һәм (яисә) вазыйфаи затны билгели.

4. Муниципаль берәмлекләр советы Уставында каралган очракларда Татарстан Республикасы Рәисе, Татарстан Республикасы Дәүләт Советы Муниципаль берәмлекләр советына аның идарә органнары составына (иң югары идарә органыннан тыш) кертү (сайлау) өчен кандидатуралар тәкъдим итәргә хокуклы. (4 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)

7 статья. Уртак консультатив-киңәшү органнары төзү
Җирле үзидарәне үстерү эшчәнлеген координацияләү максатларында дәүләт хакимияте органнары һәм Муниципаль берәмлекләр советы уртак консультатив-киңәшү органнары төзергә мөмкин.
8 статья. Дәүләт хакимияте органнары тарафыннан Муниципаль берәмлекләр советына мәгълүмати, оештыру-методик һәм башка ярдәм күрсәтү
Дәүләт хакимияте органнары:

1) “Дәүләт органнары һәм җирле үзидарә органнары эшчәнлеге турындагы мәгълүматтан файдалана алуны тәэмин итү турында” 2009 елның 9 февралендәге   8-ФЗ номерлы Федераль закон нигезендә Муниципаль берәмлекләр советының дәүләт хакимияте органнары эшчәнлеге турындагы мәгълүматтан файдалана алуын тәэмин итә;

2) Муниципаль берәмлекләр советына дәүләт хакимияте органнары тарафыннан кабул ителгән, җирле үзидарәне оештыру һәм гамәлгә ашыру мәсьәләләрен җайга сала торган норматив хокукый актларны җибәрә;
3) Муниципаль берәмлекләр советына методик һәм белешмә материалларны нәшер итүдә ярдәм күрсәтергә мөмкин;

4) Муниципаль берәмлекләр советына җирле үзидарәне оештыру һәм гамәлгә ашыру мәсьәләләре буенча семинарлар, конференцияләр, форумнар, башка шундый чаралар үткәрүдә ярдәм күрсәтергә мөмкин;

5) федераль законнарга һәм Татарстан Республикасы законнарына каршы килмәгән рәвешләрдә Муниципаль берәмлекләр советы эшчәнлегенә үз компетенциясе чикләрендә башка ярдәм күрсәтә.
9 статья. Әлеге Законның үз көченә керүе
Әлеге Закон рәсми басылып чыккан көненнән үз көченә керә. 

Татарстан Республикасы 

Президенты                                                                                               Р.Н. Миңнеханов
Казан, Кремль


2013 елның 15 ноябре
№ 92-ТРЗ
